
PAULO' TIMOTEO'NI
GIZE-DINE' LUHUVO NITE'
NABA 2

Paulo'’ Luhuvo Nite' Apizo Gizaa' Gamazi Gi-

zosa Timoteo'ni No'noho! GamaZl Gize-dine!
1 O'moso'mo evene' ma ingine Izesu' Kil-

isitoda gi'mizilizadoti' nene minevo' minevo'
ngemeni dameni dalisave lo lo huko lingumu!'
neni' nene Izesu' Kilisito' aposolo mineline lo
gilido' aposolo lolo' uve Paulo' naza 2 luhuvo
nite' mene gei' vo'nelo' gipe'ne minanive Tim-
oteo'ni nogize-giduve. Ne'mine ogosa meteho

O'mosolati' ido' Guvetesi ve Izesu' Kilisitodati'
nasahilikisi ido' mulumote ningaa' monovosiido'

hongu lo lamino minaa' monovo nesi nene lehizi-
gidikesivo geito' minivoo losa noluve.

Paulo’ Timoteo'nimu'’ Gelo O'moso Opo'ni

Losa O'moso’'mo Gonou'! Amuzo Lehize-dine! Nene
Amuzo Molo Do Otelive Lo Gala Dani! Gamazi
3 Gamene gamene holuka' neiha holise'

neiha O'mosola laa' nouvongu' geikumu' ga'ne

molosa'mivo mino O'moso isaa' neve laa' nouve.
A'mine O'moso nene avo'nemote gelekele' i-

di opo'ni laa' adi'mine ogo lu'meu' monovo
lisihekovo' neivo minosa nene gelekele' o-
do opo'ni laa' nouve. 4 Ido' naza hulo-gedo

mala volosa nouvo veka novozo do'mozine'
mamu' nene naza ha gele mino okongalo' ma

ningekuvo nenita nolize naba soto' iliho losa
gelaa' nouve. > Gaza O'mosomu' gele ele'vole'

oga' naine' nene mo apa nite' amo lamineto' gele
ele'vole' gehepeve nane lo gele minaa' nouve.
Ee, gana' nene eleni izaho Loisi' a'mine'mine
ogo O'mosomu' gele ele'vole' ogo neivosa izaho
Eunike' nesi a'mine'mine ine' nenako naza gei'
nene a'mine'mine ogo gele ele'vole' o nolosane
losa gele mu'musi' o nouve. 6§ Nemu' nene naza
a'ne hite-giduvongu' O'moso'mo gonou' amuzo
lehize-gedavo geita neine' nene gaza amuzo molo
do otezo lo gaka noduve. 7 Ido' naza O'moso'mo
gonou' amuzo gimine' nene amuzo molo do otezo

noluvoni' nene a'mine O'moso'mo leme neine!
lemeni dameni neve nene laza evenekumu!
lovozo helo golise gelaa' lemeni dameni leme

neivoba asi evene' ve'nido' ele'vole' ogo ogo
molo oga' amuzo do minaa' lemeni damenisi ido'
evene' lute ngemaa' lemenisi ido' lute okodelo'
gizebo ele'vole' oga' amuzosi nene lehize-lede
neize. 8 Nemu' nene gaza govozo helamo mino
Guvetesi vemu' gamazi've nene lo soto sotokovo'

0zo. Ido' a'mine Guvetesi vemu' nalato' ve lolo'
0go nouve nenikumukisi nene govozo helamozo.

Asi Kilisito' gamazi laminekumu' lelitokisi soto'
o-ledaa' neine' mulumo geni inite' ne'mine soto'
0 gemeline' nene gazasi 0'moso'mo amuzo geme
neine' ne'mi votigilelo' do molo ha gehe'mo Vo
minezo. 9 A'mine amuzo gimive O'moso ne'mo

leli' elese molo-ledo do lu' izo do eita o-lidine'
nene evene' monovo lamine' uningumu' nene
ne'mine ine' nevoba asi olihe inite' mata' do
soto' amo asi'vevo! minida vomine aza nasahili'
Izesu' Kilisitongu' lehize-ledelesuve lo ei' lulolo!
do lisihe' okido' e'meto ine' ve. 10 A'mine eikovo!
minine' gamene gozopo' vomila plenim ine' inite'

nene idi'nise a'nene Guvetesi ve Izesu' Kilisito'
soto' idoti' nene mo soto' ogavo ningekune. Aza

nene soto' ogosa helaa' ne'mi amuzo've nene
bele helosa helo gelesamo minevo' minevo'
minaa' nene mono' gamazi laminekuti' nene
do soto' ogo lelebizave. 11 A'mine gamazi
lamine' nene lo soto soto' oga' ilinive mineline
ido' a'mine'mi aposolo mineline ido' a'mine
gamazi nene apize ngemaa' anive mineline lo

O'moso'mo neni' neve nene nele'mize molave.
12 Ne'mine o-nidine' ne'mo naza idise mela
mulumo alumo nite' mene gehe'mo nouvoni'za

naza gele mu'musi' o-daa' nouve Kilisito'
monovo've nene naza ningo gele minuvodi'mo
aza gono nimine' nene do nouvo aza a'mido’
gizebo lamine' iline' amuzo'vesi mino gizebo
lamine' ogo neivo gamene naba aloseive lo
gele ele'vole' o nouvoni' nenako nemu' novozo
helamo mino a'mine gono nene daa' nouve.
13 Nemu' nene gaza nenitati' gelaine' gamazi
nene gamazi gihile neine' nenaze. A'mine
gelaine' gamazi nene gaza a'mine'mine ogo lo-
ngemeliningumu' nene avazaha've ne'mine do

mino Izesu' Kilisitoda minine' monovo ezemu!
gele ele'vole' ogatokisi ido' lute ngemaatokisi

nene e'meto mino gono've do mino 14 leliku!

omo minive O'moso'mi Sikalahuto' nene lehete
0 mino O'moso'mo gono lamine' gimido' nene

gizebo lekeseve 0 minosa do minezo.

Paulo'’ Evene' Linge Mehe'ine Imangumukisi

Ido' Onesiholo! Paulo’ Lulo Do Gehe Gehe Ize-
dingumukisi Gizine' Gamazi

15 Gaza mo gele nane. Asia aleve mukikisi ido'
Higeloki Helemogeneki nesi nene mo mehe'ine
nimi mine velepe!' izikeve. 16 Ne neiha engi' zuho
Onesiholo' aza nene gamene muki' lu'neu' do
gehe gehe ize-nedo mino nalato' minuvongumu'
nene ovozo ogavo golise gelamaa' ine' nenako

nemu' nene Guvelesi ve'mo ei' Onesiholo' zuhola
nene mulumo'ine ningivo lo noluve. 17 Ee, golise

gelamo Loma ebeku' ogo hetelo mino nenikumu'
nene amuzo molo vise' ogo ogosa ningine' ma
neive. 18 Nemu' nene gamene nabala Guvelesi
ve'mo gele emo mulumolo ningiliho lo noluve.

Ido' Eheso numuno ebeku' nouvo aza vauve
goloso elosa neni' nene hize ele' o-nedo minine!'

gasika mo ningo gele lamine' o nane' ma neive.

2

Gaza O'moso’'mi Amuzolo! Lehete O Mino Neni!
Laa' Nouvoni' Mono' Nene Evene' Masi Apizi

nGimilizangumu' Ve Lo Evene' Ma Nene Apize nGe-

maa' Iline Ido' Monokumu' Mulumo Geni Gehaa'
Noune'! Nene Gazasi Gehaa' Iline Lo Paulo' Timo-
teo'ni Lo-dine! Gamazi

1 Nemu' nene gaza gipe'ne make, laza
Izesu' Kilisitoda vo gi'mizekunivo O'moso'mo
nasahili've lehize-ledaa' neinguti' nene amuzo

do minosa nene amuzo molo minezo. 2 Ne'mine
0go minosa naza evene' mukiliti ve'nido' lo

soto' nouvo nenitati' gelaine' mono' nene evene'
masi apizi ngimilizangisi nene monoto' e'mete
lamine' igi mini apizi ngimilizado' lisihe' i
minani' eveneta nene ngeme molozo. 3 Gaza
nene Izesu' Kilisito' ami've lolo' ogange. Ami

laminelite mulumo gono ha gihaa' nani' ne'mino
laza Kilisito'nimu' mulumo geni ne'mine gehaa'
noune' ne'mino gazasi nene ha gehaa' ozo.
4 Ami hamolitesi nene ato' gono ne'mo adelo'
do minaalive 1i haza gonou' ma vi hilalizavoba
asi amiu' lele'mize molave ne'mo lelikumu!'
lamine' gelelingumu!' ve li olovo' igi minaa' nave.
> Ido' zohi' iga' nave nene zohi' i'mi vilizangu'
zohili'mi lou' gamazi've ma avuto' ilizani' nene
zohiku' vuni ikeve li palaisi ngimisa'mave. ¢ Ido'
ma neve nene ve ma mine zuho' ogo gono amuzo
molo dalive ne'mo nene gomu' api' 0go noso'

nite' o molaa' neine' nene do naa' neive. 7 Nemu'
nene mene noluvoni' inite! mukikumu' nene
Guvelesi ve'mo luka gaka do ngolo' lo-gedavo

gele nge lo gelelesange. Nemu' nene ize' molo
gelo minezo.

8 Ido' gaza Izesu' Kilisito'nimu' nene gele nge
lo minezo. Aza neve nene guvelesi ve Da-
vidi' a'vopilemo' zuhouti' mino hilinguti' oto
neingumu' mono' gamazi lamine' lo-ngemaa'
nouvoni' nene gele minezo. 9 Naza a'mine
gamazi lamine' laa' nouvongumu' nene mulumo
geni nite' nogihuve. Ee, naza nene gizengize
ve nouvoni' gelavo nala' numungu' nesi nene

huli-nidikevo nouve. Ne'mine ikevo nouha
O'moso'mi gamazi nesi nene nalato' ma mi-

namive. 10 Nemu' naza O'moso'mo ei' ve lo
do kegese-ngede neine' alevemu' nene mulumo

geni inite' muki' nene ha gehe'mo vo minaa'
nouve. Ee, a'mine aleve Izesu' Kilisitoda igi
gi'mizilizadoti' lukuvo ni labana've di ti' igi ezesi
minivi' minivi'ilizangumu' ve lo nenita soto' oga'

neine' mulumo nite' muki' nene ha gehe'mo vo
mino mono' gamazi lo-ngemaa' nouvoni' nene
hulosa'muve. 11 Gamazi meve nene mo gihile
lamine' neive. Ado':

Laza nene mo lamineto' Kilisitolesi maka'

helekune' noline' nene

ezesi maka' minevo' alevo' ogo minelesune.
121do' laza geni muki' soto' ilingu' amuzo molo

mineso' nene o
Guvelesi ve naba lolo' ogo minelingu' nene

lazasi maka' gono'velo' gizebo o minelesune.

Laza eze aleve nomune lo ataize lo-delone' nene
azasi a'mine'mine ogo neze aleve nizamave lo lo-

_ ledeleseive. _
13 Ei' gamazi lo nolido' nene gele hulosa ataize

ngelo lamiline' nenako
nemu' nene laza ezemu' gele ele'vole' ogo mino

e'metelone lolone' gamazilo' ma gele damolone'
nene
aza neve olove liline' gamazilo' nene mo gele do

ogakovo' oloseive.

Lo-gimuvoni’ Initekumu' Lo-ngemo
Monokumu' Lovo Lolize Amilizave Lo-ngedo
Gasika Gono Do Hehe Lo Do O'moso'mo Ninge
Lamine' Ilido! Lisihe! O Minezo Lo Paulo’
Timoteo'ni Lo-imine’ Gamazi

14 A'mine noluvoni' gamazi mene lo ga'ine
0go lo-ngemo mono' gamazimu' nene lovo lolize
amilizave lo O'moso'mi velelo' nene ga'ine do
lo-ngedezo. Ne'mino lovo lolize oga' ne'mo
nene inite' gihile ma do soto' amosa asi a'mine
lolize gamazi gililizave nene ngele'mize goloso
oloseive. 15 Gaza gei' nene O'moso'mo ningivoo
gonou' ve lisihe' mino gono daa' monovo'nemu'

novozo helamolodo' minelove lo gono amuzo
molo do mino gamazi gihile nene do hehe lo
ize' molo lo-ngemezo. 16 Evene' malite haza
mono' gihile nomine' gamazilaa' nani' nene gele
hulo mehenga emezo. Ne'mine gamazi li'mi vaa'

naadi'mo nene mono' hulilizado' mini milikevo
17 a'mine laa' nani' gamazi ne'mo nene huso

goloso okodelo' naba o'mo vo pelaa' neine' huso
ne'mino evene' linge mukita vosa mo ngele'mize
goloso oloseive.  Ado' ne'mine gamazi laa'

aveuti' nene Himenaeoki Hiletoki nene nizasive.
18 Almine ve sita' netise nene hele noloninguti'

otaa' nene luteli'mo mo otani' nenako nemu!
nene gohi ma otamolosune lisa mono' gamazi

gihileloti' nene zovo' izi visa evene' lingeliti
mono'ine nene di gopo i-ngidikesive. 19 Ne'mine
ikesiha O'moso'mo gamazi gihilelo' do lehete o-
ngedo do ote-ngidiveti mulise nene ele'vole' ogo
neivo inite' mali'mosi do gabe' osa'mive. Ido'
a'mido' nene monovo've ti' lo gize neive:

Guvelesi ve aza ei' evenele nene mo ningo gele
neive.

Ido' ma nene:

Guvelesi ve'mi gulive igi ei' evenele none laa'
nave muki' nene

monovo golosomu' olovo! ilisave.

20 Guvelesi ve mali'mi numu've nabau' somo
lapese nevo'mine inite! nene inite! lamine!'
ngolidunukisi siluvadunukisi lili' ani' initekovo'

minaa' neivoba asi haza nite! zadunu' nehe
misubodunu' nehe lili' ani' initekisi nene ha
minaa' neive. Linge ma meni've dize mi-

nine' initetunu' lili' ani' inite' nene gono inite'
laminekumu' neive. Ido' haza nitetunu' lili' ani'

inite' nene haza gonolokumu' nene gopo minaa'
neive. 21 Ne'mine oga' neinako evene' malite
lo-gimuvoni' goloso nite' nene haza lapese gili
minanguti' golovo' izi ma di hulilizani' nene in-
gine a'mine meni've dizo minine' lapese ne'mine
lili' igi Guvelesi ve'mo ato ato' gono lamineto'
ngele'mize molalido' di lisihe' igi mini ei' kekeize
inite've gono daa' iline' inite've ne'mine mini
mili minilisave. 22 Nemu' nene gaza umun-
give goso've lavo'ine lemaa' neine' initekumu!'
nene lavonga lemamivo golise ogo mehenga
emosa gaza lu'ningu' goloso monovo nomivo
mini Guvelesi vela lika' lika' igi ezelo' lehete i

minave mukikisi nene maka' bizo mino lisihe'
lamine' minaa' monovosi ido' Guvelesi vemu'
gele ele'vole' oga' monovosi ido' lute ngemaa'

monovosi ido' hongu lo lamino minaa' monovosi
nene imiselo dalosa amuzo molozo. 23 Ido!
gihile've nomine' getipe gamazi ado' gamazi
monovo gilamavete laa' nani' gamazi ne'mine li
mono' monovomu' gamazidunu' ge hulo ne hulo
laa' ne'mo nene lovo lolize do soto' oga' neine'
nene mo gele nane' ma neive. Nemu' nene gaza
a'mingu' vo holamo mehenga emezo. 24 Guvelesi
ve'mi gelekele' ve nene lovo lolize amilizado' i
mini asi evene'! mukita alaha' igi hongu gamazi
li-ngimi mini apizi ngimiliza monovo'ine nene
laminekisi mini gehe gehe izi ngimi mini 25 engi'
gamazi'ine bililisa iga' ave nene hongu monovo
di soto' i-ngidi minisa di hehe li-ngidilizani' o
neive. Ne'mine ikevo lu'ine di velepe' izi gamazi
gihile nene gili lamine' ilizado' O'moso'mo
ngele'mize molalihe losa noluve. 26 Ne'mine

ogavosa Satani aza ei' gelekele' i-dilizave lo do
eita 0 minavo gelevuso'veli'mo do mininguti'
nene apasisa lukuvo nalisave.

3

Alinge! Gameneu' Monovo Goloso Ato Ato’
Soto’ Ogo Naba Ogo Buu Lilingumu' Paulo' Tim-
oteo'ni Lo-imine! Gamazi

1 Ne neiha naza ma lo-gemeloze. Gele
minezo. Alinge' gamenela nene lihitehe' inite'
soto' o-ledeline' gamene gehepeve soto' oloseive.
2 A'mine noluvoni' nene ado' evene' engiku-
mukovo' gilaa'ido' monimukovo!' gilaa'ido' engi'
igi mili iliza nitekumu' oko'ine di naba igi laa'
ido' engikumu' gilavo dizaa', evene' dovo ledevo!'
o-ngedaa', ize'ningi me'ningi gamazi gili hulaa',
inite' lamine' i-ngidavemu' gilavo haza nite' lolo'
oga', mono' lu'ningu' nomine' minaa', 3ido' engi'
zuhomukisi ngumo helesa'mivo minaa', evene'
mamu' lihime di minaa', ngemengalaa', oko'nine
lu'nido' gizebo ami gopo minaa', ize gulo suno di
evene!' di goloso i-ngidaa', monovo laminekumu!'
ngumo helamivo minaa', 4 engi' zuho biluval-
iti a'ningu' ngele'mizi milaa', inite' bubu izi
di goloso iga', engikumu' gilavo dizaa', ido'
O'mosolo' lu'ine milaa' nani' nene ivile' ivosa
oko'ine'mo lanite' gelaa' neine' initeto' lu'ine
milaa', Snevo'mine mana'mine monovo nene mo
ha di soto' ilisave. Ido' mono' nene vi gilaa'
ilizaha oko'ine losuvolotikovo' gili mini mono'
nene lu'ningu' amuzo molo gihile've do soto'
ilingumu' nene o've li monoli'mi amuzo nene
vasa izilisave. Nemu' nene gaza a'mine ne'mine

mana'mine vesi nene bizami olovo' ogo minezo.
6 Ne'mine luvoni' nene nemu' luve: Engikuti'
nene ve malite evene' go'ine izi numu'ningu'
dizi a'mingu' vene' monoku' lu'ine gilizevo o
vivo mini oko'nido' lihime monovo vai' dizivo
oko'ine'mo lanite' giline' inite' ato ato' ne'mo
ngimimise' ogo do novivo minaa' ani' vene' nene
lu'ningu' hizi di gi'mizaa' nave. 7 A'ne'mine
vene' nene gamazi lamineli'mi monovo nene
gelelone li gamene gamene amuzo milaa' nani'za
gamazi gihile nene ngeli ma ningi gililizado'
minisa'mave. 8Ido' Halao' luso ve've seta' Zaneki
Zabeleki ingine Mose' gamazi've di'mi limilisa
asidi'mine igi noluve ingine mene gamazi gihile
di'mi limilisa iga' nave. Ingine nene lu'ine
ga'ine unuvo ogo goloso o vine' neivo mini ingine
O'moso'mo gilivo lisihe' amine' monokumukovo'
gili ele'vole' iga' nave. 9 Ne'mine iga' naha
Zaneki Zabeleki monovo'ine soto' ine' ne'mino
a'mine luve nesi negl hizani' monovo'ine nene
soto' ogavo evene' muki' nene ningi gililisanako
a'mine evene' go'ine izaa' ani' nene gohi go'ine
izi'mi vilizado' minamilisave.

Timoteo' Nene Mono' Monovo Apize Imunido’

E'mete Lamine' Ilive Losa Paulo’ Gala Dani'’
Gamazi

10 Ne neiha gei' neve nene neni' mono' apize
ngemaa' ogo ogo molo oga' uvoni' monovo'nesi
ido' gono do gihile do soto' olosa giluvongumu'
nesi nene mo ningo gele'mo gele'mo nane. Ido'
Kilisito'nimu' gele ele'vole! o mino hongu lo
mino lu'ne ngemaa' ogo mino mulumo geni ha
gehe'mo vo minaa' nouvongumu' nesi nene mo

ningo gele'mo gele'mo ogo nane. 111Ido' evene'
goboni mala' mala' i-nidi nizavo ne'mi mulumo
geni naba Adiokia numuno ebekukisi Ikonio

numuno ebekukisi Lisitila numuno ebekukisi
gehe'mo vuvoni' monovo nene gasika mo gele

nane. Ee, ido' a'mine geni inite' mukiliti lulou'

minuvodoti' nene Guvelesi ve'mo alete molo-
nedavo lukuvo nosa nouve. 12 Ido' evene' laza
Izesu Kilisitoda gi'mizo mino mono' monovolo'

e'metovo' minelone losa ne'mine 0ogo minelonive
muki' nene goboni mili-lidavo a'mine ne'mine
geni mulumo inite' nene gehamolonivoba mo
gehelone' o neive. 13 Ne neiha evene' goloso
soza mono' li evene' go'ine izaa' ave nene Sa-
tani'mo go'ine izavosa ingine a'mine'mine igi
evene'! go'ine izi'mi vi mini goloso naba i'mi
i'mi vi minilisave. 14 Ne'mine igi minilisaha
gei' neve nene a'mine gele nane' mono' apize
gimunive lei' monovote nene mo ningo gele
nane' nenako nemu' a'mine gei' gele mino gele
mu'musi' o nane' mono' malo' nene do ngi lo
do minezo. 15 Ido' ma mesi nene gele nane'
ma neive. Ado' gomu' izipe ngomoloti' mono'
godolouti' gamazi gele'mo gele'mo ogosa do
madungau' molo osu'lo nane. Ido' a'mine mono'
godolouti' gamazi ne'mo nene lukuvo nalinido'
gele'mize molalido' o neive. Ee, a'mine gamazi
do madungau' molanidi'mo gaza gamazi monovo
gele vevesosa Izesu Kilisito'nimu' gele ele'vole!

ilinido' o neine' nenako ne'mo nene O'moso'mo
do gu' izelido' gele'mize molaloseive. 16 Mono'

godolouti' gamazi muki' nene O'moso'mo evene!'
madu'ningu' molo zatuho' o-ngedavo gizani'

neine' nenako nemu' a'mine gamazi neve nene
mono' monovo apize ngemelonidokisi ido' gopo
ladani iga' avesi lihime davesi monovo'ine
ngelebizo do lisihe' o-ngedo ngele'mize akalo'
olonidokisi ido' monovo lisihekovo' igi mili
ilizani' monovo api' napi' o-ngemelonido' nesi
nene lisihe' lamine' o neive. 17 Ne'mine olonido'
lisihe' o neine! nene O'moso'mi gelekele' ve laza
nene do lisihe' gehepeve oko mino gono lamine!

ato ato' muki' nene dalonido' mo lisihekovo' o
mineloningumu' ve losa ne'minosa neine' neive.

4

Paulo'’ Timoteo' Gono Dalingumu' Nene Gohi
Amuzo Molo Gala Dosa Naza Heleloni' Gamene
Nene Mo Avito! Ogave Lo Lo-imine! Gamazi

1 Izesu Kilisito' nene tine' molo ogo Guvelesi
ve naba lolo' ogo gizebo o-ledelingumu' nene
naza ga'ne gele mino gaka dalove. O'moso'mi
velelokisi ido' hilani' alevesi ido' ha minilizani'
alevesi gonito' lele'mize molo ize' molo-ledelive
a'mine Izesu Kilisito' ei' velelokisi nene gaka
do ti' lo nolo-giduve: 2 Gaza gamazi lamine'
nene lo soto' ogo lo-ngemezo. Ee, gili gimilizani'
gamenelo' nolihe gili gimamilizani' gamenelo'
nolihe ha lo-ngemovo' mino gosele' gebelamivo
apize ngeme'mo vo mino ga'ine do mono' nene
gihile neive lo ngelebizo lihime'inemu' nene
ngelemo Iu'ine do ngii lo-ngedezo. 3 Ido'
gamazi ne'mino lo-ngemezo noluvoni' nene in-
gine mono' gamazi gihilemu' gosele' ngebelavo
geleso' ngisamivo angise'ine lanite' gili gililizani'

gamazimu' nene ga'ningu' huhu lavo a'mine lan-
ite' gili gililiza gamazi nene apizi ngimilizave vai'
ngele'mizi di igi hitilizani' gamene ma aloseinako
nemu' nene luve. 4 Ne'mine igi gamazi gihile
nene mehe'ine imi zovo!' izi vi gihile've nomine'
gamazi heluno ne'mine malo' nene gi'mizilisave.
5> Ne'mine ilisaanaze. Gei' neve nene negi hizo
ladani amo gaka gele ngevo' lo mino monoli'mi
geni mulumo soto' iline' nesi nene ha geho mino
mono' gamazi lamine' lo soto' ogo lo-ngemaa'
gono nene ha do mino gono geito' hulo neine!'
gono nene mo vai' doovo' minezo.

6 Naza ne'mine gamazi mene nolo-gimuvoni'
nene neni' vanise'ne nene mo api' igi lepilisa
navo neni' osu' lo voloni' gamene'ne nene mo

alite neivosa noluve. Ido' vanise'ne ne'mino
lepeloni' nene O'mosomu!' ve li vaini noso lepi

hulaa' nani' ne'mino lepe hulolosuve. 7 Naza

mono' lesisi lamineku' nene amuzo molo loti'
izo vo makilo' mo hetelekuve. Mono' gihileloti'

nene zovokisi izamo mo e'mete osu' lokuve.
81dise meloti' alinge' neve nene monovo lisiheto'

e'metaa' avete daa' nani' meni nene nenikumu!'
gizebo o0go neive. A'mine meni inite' nene

monovo lisiheto' ize' molo-ledaa' neine' zasi Gu-
velesi ve ne'mo nene gamene nabala nemele-
seive. Ido' nemeline' nene nenikovo' nemelivoba
asi ei' alingumu' lu'ine mili minave mukikisi
nene ngemavo dalisave.

Paulo' Ezesi Maka' Gono Dave Huli-di Vangu-
mukisi Ido' Goni' I-dangumukisi Timoteo'ni Nolo-
emo Ano Lo-dine! Gamazi



2 TIMOTEO! 4:9 Xiv 2 TIMOTEO' 4:17

9 Gaza nenita lite' lo aline' aka nene amuzo
molo ma do soto' ogo ano. 10 Dema' neve nene

me misubou' minine' initeto' lulo molosa neni'
nene hulo-nedo Tesalonika numuno ebeta vavo
ido' Keleseke' nene Galatia misubouko vavo ido'
Tito' nene mo Dalamatia misubouko vavosa nene
noluve. 11 Luka' nevo' nene nenikisi maka'
nosive. Ido' Maleko' neve nene gelekele' ogo hize

ele' lamine' o-nedaa' neine' nenaze. Aliningu'

nene ele'mizo maka' alizo. 12 Ido' Tikiko'ni
nene mo Eheso numuno ebeta imisele hulokuvo
vogave. 131do' gaza aliningu' nene naza Toloasi

numuno ebeku' Kalipo' neida ponisa hulo uvoni'

masi nene do-nedo ano. Ido' buku'ne masi
nene do ano. Ado' a' mme buku'neuti! nene ize
losuvolo' luhuvo gizani' pepa ma nene inite' naba

nenaze. A'mine nene gaka molavo hulo ogaline.

14 Vapadunu' inite' ato ato' lolo' oga' ive Alek-
isadelo' ne'mo monovo goloso nene vai' goloso
o-nidive. Aza ogo molo ido' nene Guvelesi
ve'mo golo hizo lihime emeleseive. 15 Ido' aza
leli' laa' noune' gamazite nene amuzo molo
molovo' hitevo' ogo minine' nenaze. Geikisi nene
gamazika molovo hitevo' ogalize. Eikumu' nene
ehe' ogo gizebo lamine' ozo.

16 Gana' api' igi gonito' nele'mizi milani'
gameneu' nene evene' hamolitesi neni'
gamazi'nelo' hize ele' ma i-nidamave. Mukito'

mo huli-nidi vikeve, Nemu' ne'mi lihime nene
O'moso'mo do-ngede minamiliho losa noluve.

17Ne'mine ani'za Guvelesi ve nene nenikisi mino
amuzo nemo hize ele' o-nidine' ne'mo laza lo
soto' oga' noune' gamazi nene naza lo soto' ogo

lo-ngeme osu' lokuvo heta ato' ve muki' nesi
nene gilani' ve. Ido' ne'mine ogo Guvelesi ve

ne'mo Loma vete nibili hililisa anguti' nene
alete molo do hulo-nedavo lukuvo nuve. 181Ido!
di goloso 1i-nidilisa ilizani' inite! mukikuti'
nene Guvelesi ve'mo alete molo-nedo lukuvo
nemo Okulumokuko ei' gizebo o neingu' nene
nele'mize do voloseive. Nemu' nene eze opo'ni lo

minelone' nene huko vamivo ha minevo minevo'
0go mineline' nene mo ne'mino miniliho.

Paulo' Evene' Ma nGopo'ni Lo Luhuvo Nite'

Gize Osu' Line! Gamazi o

_19Neni' nene Pilisikila'nisi Akuila'nisiido' One-
siholo' numu'veu' ingaa' ani' aleve nesi nene
ngopo'ni noluze. Lo-ngemezo. 20 Elasito' nene

Kolidi numuno ebeta nene ha minive. Ido'
Tolohimo' nene inite' gize do neivosa Mileto nu-

muno ebeku' nene hulo-dosa uvoni' ve. 21 Hepe'
gamene olihe amido' nene gaza aline' aka amuzo
molo vise' ogo do soto' ogosa ano. Ido' Euboulo'

nesi Poude' nesi Lino' nesi Kalaudia' nesi ido'
leze zuho muki' nesi nene gopo'ni nilave.

22 Tdo' Guvelesi ve nene gei' sikalahukasi
minivo. Ido' O'mosolati' nasahili' nene lengita
minivo. Moda a'nesi' ve.

